


Nuditete munda muenu ne nudi ne ditabuja anyi; nudijadike bienu.
(2 Kolinto 13:5)

Diyi edi didi pabuipi nebe, didi mukana muebe mene ne mu mutshima 
webe; edi ndiyi dia ditabuja ditudi tuambila bantu. Biwajukula ne mukana 
muebe ne, Yesu udi Mukelenge, ne biwitabuja mu mutshima webe ne, 
Nzambi waka-mubisha ku bafue, neusungidibue. Bualu bua bantu badi 
bitabuja ne mutshima bua kupeta buakane, badi bajukula ne mukana bua 
kupeta lupandu.
Mukanda wa Nzambi udi wamba ne, Wamuitabuja kena ufuishibua bundu.
Bualu bua kakuena ditapuluka pankatshi pa Muena Yuda ne Muena 
Gelika, bualu bua umue udi Mukelenge wa bonso, udi ne bubanji bua luse 
kudi bonso badi bamutendekena. Bualu bua muntu yonso watendekena 
dina dia Mukelenge neasungidibue.
Kadi bonso kabakateleja ku lumu luimpe. Bua Yeshaya udi wamba ne, 
Mukelenge, wakuitabuja mutuakuamba nganyi? Nunku ditabuja didi 
difuma ku diumvua, ne diumvua didi bua diyi dia Kilisto.

(Lomo 10:8-13,16-17)

"Ditabuja diebe diakukusungila, ya biebe talala."  (Luka 7:50)

Nunku bualu buatuakabingishibua ku ditabuja, tuikale ne ditalala ne 
Nzambi bua Mukelenge wetu Yesu Kilisto. Bua bualu buende kabidi tudi 
ne tshibueledi tshietu bua ditabuja mu ngasa emu mutudi bashindame; 
tutumbile bietu bua ditekemena dia butumbi bua Nzambi.

(Lomo 5:1-2)

Bualu bua nudi basungidibue ku ngasa bua ditabuja; ne diodi kadiena 
difuma kunudi, ndipa dia Nzambi; kadiena difuma ku midimu, bua muntu 
kaditumbishi.

(Efeso 2:8-9)

Nunku kakuena dipila mpindiewu kudi bad! mu Kilisto Yesu. Bualu bua 
mukenji wa Nyuma wa muoyo wa mu Kilisto Yesu wakampikula ku 
mukenji wa bubi ne wa lufu. Netuambetshinyi bua malu aa? Bikala 
Nzambi netu, nganyi udi mumanye mua kutupumbisha? Yeye kakimina 
Muana wende mene, kadi wakamufila bua buonso buetu, munyi 
muapidieye kutupa nende kabidi bintu bionso patupu?

(Lomo 8:1,31-32)



Muntu yonso udi witabuja Kilisto udi ne dipa dia Nyuma Muimpe.
Panuakitabuja Kilisto kabidi, nuakuangata tshimanyishilu tshia Nyuma 
Muimpe mulayibue, udi tshieya tshia bupianyi buetu.

(Efeso 1:13)

Dinanga dia Nzambi diakitshikila mu mitshima yetu kudi Nyuma Muimpe 
wakatupeye. Bua kanuakuangata nyuma wa bupikatshiakabidi bua 
kutshina; kadi nuakuangata nyuma wa bupianyi bua bana utudi tubikila 
nende Nzambi ne, Aba, Tatu. Nyuma Muimpe muine udi 
mumanyishangane ne nyuma yetu ne, Tuetu tudi bana ba Nzambi. Ne 
bituikala bana, tudi bapianyi kabidi; bapianyi ba Nzambi, ne bapianyi 
tshiapamue ne Kilisto: bituakenga nende, mbua tuetu tutumbishibue nende.

(Lomo 5:5. 8:15-17)

Kanuena bamanye ne mubidi wenu udi ntempelo wa Nyuma Muimpe udi 
munda muenu, unudi nuangata kudi Nzambi, anyi? Kanuena bena 
mioyoyenu. Bualu bua nuakasumbibua ku mushinga mukole; nunku 
nutumbishe Nzambi mu mubidi wenu.

(1 Kolinto 6:19-20)

Nutabale, nutantamane mu ditabuja nuikale balume mene, 
nukuatshibue bikole.  (1 Kolinto 16:13)

Binuamubikila bu Tatu udi ulumbuluisha muntu yonso bu mudi bienzedi 
biende kayi ne kansungunsungu, nupitshishe tshikondotshia buenyi buenu 
mu ditshina. Bualu bua nudi bamanye ne, Tuakapikudibua, kenku bintu 
bidi bijimina, ku argent anyi ku ngolo, mu malu a patupu a muoyo wenu 
akanushilabo kudi batatu benu; kadi nuakapikudibua ku mashi a mushinga 
mukole, bu a muana wa mukoko kayi ne tshilema ne kayi ne ditoba, ku 
mashi a Kilisto mene; wakadianjila kumanyibua bulelela kumpala kua 
tshibangidilu tshia buloba, kadi wakamueneshibua kunshikidilu kua 
bikondo bua bualu buenu ... Nzambi wakamubisha ku bafue, wakamupa 
butumbi; bua ditabuja dienu ne ditekemena dienu bikale mu Nzambi.

(1 Petelo 1:17-21)

Wewe muntu wa Nzambi ... londa malu makane ne a buimpe bua Nzambi 
ne ditabuja ne dinanga ne ditantamana ne kalolo. Uluangane mvita mimpe 
ya ditabuja.

(1 Timote 6:11-12) 



Tudi tuenda bua ditabuja, kembua bintu bidi bimueneka ku mesu.
(2 Kolinto 5:7)

Tumushayi bujitu buonso, ne malu mabi adi bualu butekete bua 
kutulenduisha ... tutangila kudi Yesu, mubangi ne mujikiji wa ditabuja 
dietu, yeye, bua disanka diakatekibua kumpala kuende, wakakankamana 
pakakengeye ku mutshi mutshiamakane, wakalengulula bundu, ne 
wakashikama ku tshianza tshikole tshia nkuasa wa butumbi wa Nzambi.

(Ebelu 12:1-2)

Mukelenge Yesu wakamba ne, Wikala munda muanyi, meme muikale 
munda muende, yeye neakuame mamuma a bungi; binuikala kanuyi nanyi,
kanuena bamanye mua kuenza bualu. Tatu wanyi udi utumbishibua mu 
bualu ebu ne, Nudi nukuama mamuma a bungi; nunku nenuikale bayidi 
banyi.
Diyi dia Kilisto dikale munda muenu ne bubanji buadi ... ne malu onso 
anudi nuenza, ne mu meyi ne mu bienzedi, enzayi onso mu dina dia 
Mukelenge Yesu; nusakidile Nzambi Tatu bua bualu buende.

(Yone 15:5,8. Kolosai 3:16-17)

